
Your paragraph text

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.
 

PROFESOR MADYA DR. SAUNAH ZAINON
Menjalankan Fungsi Rektor
UiTM Cawangan Johor

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.



Assalamualaikum warahmatullahi wabarakatuh dan Salam Sejahtera,

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.
Sekian, terima kasih.

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta
penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai
karya, kreatif, laporan aktiviti dan isu semasa yang berkaitan  

 bentuk penulisan merangkumi
dengan warga akademia.

EDITOR JABATAN UNDANG-UNDANG 
Norintan Wahab 

Zuramaznum Sainan

EDITOR FAKULTI PENGURUSAN DAN PERNIAGAAN 
Ainol Mardhiyah Rahmat 
Che' Khalilah Mahmood 
Dr. Nur Fatihah Shaari 
Dr. Suhana Mohamed 

Ferri Nasrul 
Mohamad Azwan Md Isa 

Muharratul Sharifah Shaik Alaudeen
Norfariza Mohd Ali

Rosmah Abd Ghani @ Ismail 
Ruziah A. Latif 

Siti Noorhaslina Abd Halim 
Siti Nordiyana binti Ishak 

Zaibedah Zaharum

EDITOR FAKULTI PERAKAUNAN 
Ahmad Marzuki Amiruddin Othman 

Juyati Mohd Amin 
Nuruu Ain Fauzi 
Nursia Yuhanis

EDITOR FAKULTI SAINS GUNAAN 
Dr. Saiful Najmee Mohamad

EDITOR FAKULTI PENGURUSAN MAKLUMAT
Azura Abdul Jamil @ Kamarudzzaman  

Rohayu Ahmad 
Siti Hasma Hajar Mat Zin

EDITOR FAKULTI SAINS KOMPUTER DAN MATEMATIK
Haslenda Yusop 

Dr. Nur Syamilah Arifin 
Dr. Wan Munirah Wan Mohamad 

Noraisyah Abdl Aziz 

EDITOR FAKULTI KEJURUTERAAN 
Azyan Zafyrah Mohd Zahid 

Dr. Wan Nur Fazlina Abdol Jani 
Noorashiekin Khalid

 Mazni Mat Zin 
Nurrul Amilin binti Zainal Abidin 

Nurulnatisya binti Ahmad 
Ts. Dr. Siti Aminah Nordin 

Ts. Muhammad Imran Ismail

REKABENTUK DAN GRAFIK
Shahrul Amir Bin Shaheran

Mohamad Hanif Bin Awaludin



PERNIAGAAN KUIH RAYA: WARISAN KELUARGA,
PEMBENTUKAN KEMAHIRAN INSANIAH MAHASISWI

Nurul Shasa Alieya Nor Iskandar Shah, Herda Balqis Ismail, 
Nur Huda Maisarah Mohd Abbas

Hari Raya Aidilfitri merupakan perayaan utama bagi masyarakat Melayu,

melambangkan kemenangan dan kesyukuran setelah menunaikan ibadah puasa

sepanjang bulan Ramadhan. Sambutan ini diserikan dengan pelbagai tradisi

yang menjadi amalan umat Islam di seluruh dunia. Antara suasana yang sinonim

menjelang perayaan ialah aroma harum kuih raya yang baru dibakar, memenuhi

ruang rumah dan membangkitkan nostalgia suasana kampung halaman. Tradisi

ini diteruskan sebagai warisan keluarga apabila ibu mengambil peluang

menambah pendapatan melalui perniagaan kecil-kecilan menjual kuih raya dari

rumah. Bagi seorang mahasiswi, penglibatan dalam tradisi ini membuka ruang

untuk membina sahsiah, mengukuhkan nilai murni, dan mengasah kemahiran

insaniah yang penting untuk kehidupan profesional.

Setiap kali musim perayaan menjelma, ibu perlu menyiapkan pelbagai tempahan

tepat pada masanya. Keadaan ini menuntut disiplin tinggi, pengurusan masa

yang baik, dan ketelitian bagi memastikan kualiti produk terjamin. Keterlibatan

dalam proses ini bukan sahaja memenuhi tanggungjawab keluarga, malah

menjadi platform pembelajaran praktikal yang secara langsung memantapkan

kemahiran insaniah. Pepatah sambil menyelam minum air tepat menggambarkan

situasi ini, di mana aktiviti perniagaan kuih raya yang bertujuan membantu

keluarga turut membuka peluang mempelajari pelbagai kemahiran seperti

merancang promosi, mencipta inovasi produk, mengurus tempahan pelanggan,

serta mengawal modal dan kos bahan mentah secara berhemat. Keseluruhan

proses ini secara tidak langsung menjadi asas kepada kemahiran pengurusan

projek yang diperlukan dalam dunia akademik dan kerjaya.

Pengalaman mengendalikan perniagaan keluarga memberi impak signifikan

terhadap pembentukan sahsiah dan kemahiran insaniah seorang mahasiswi

universiti. Keupayaan mengurus jadual tugasan, membahagikan sumber secara

strategik, dan menetapkan keutamaan kerja telah meningkatkan kecekapan dalam

melaksanakan projek akademik secara lebih sistematik. Interaksi berterusan dengan

pelanggan turut mengasah kemahiran komunikasi, diplomasi, dan empati, selaras

dengan pepatah bagai aur dengan tebing yang menekankan kepentingan kerjasama

untuk mencapai kejayaan bersama. Kemahiran ini menjadi nilai tambah yang

penting apabila melangkah ke alam kerjaya.

Lebih daripada sekadar aktiviti ekonomi, perniagaan kuih raya membentuk nilai-nilai

kehidupan yang sukar diperoleh hanya melalui pembelajaran di bilik kuliah. Sifat

mesra, kesabaran menghadapi pelbagai ragam pelanggan, daya kreatif dalam

menghasilkan produk yang menarik, serta ketabahan mengatasi cabaran

merupakan ciri yang mampu meningkatkan sahsiah diri. Seperti pepatah alah bisa

tegal biasa, kemahiran yang diperkukuh melalui latihan berulang dan pengalaman

sebenar mampu menguatkan fizikal dan mental mahasiswi. Justeru, perniagaan kuih

raya keluarga bukan sahaja menjadi sumber pendapatan tambahan, malah

merupakan medan pembelajaran yang memperkasakan ilmu, memperkukuh

kemahiran, dan mengeratkan ikatan kekeluargaan, bak pepatah air dicincang tidak

akan putus.

